
Marko 5:15 Nnipakuw no duu faako a Yesu wɔ no, wohuu ɔbarima a na
hohommɔne ahyɛ no ma no sɛ ɔte hɔ dinn a n’adwenem atew no. Eyi
maa wɔn ho dwiriw wɔn.

Luka 8:35 Nnipa a wɔtee asɛm no bɔɔ twi kɔhwɛɛ nea asi. Woduu nea Yesu
wɔ no, wohuu ɔbarima no sɛ ne ho atɔ no a ofura ntama te Yesu nkyɛn.
Nnipa no nyinaa ho dwiriw wɔn.

Asomafo  17:11  Na  nnipa  a  wɔwɔ  hɔ  no  nyɛ  akyinnyegyefo  te  sɛ
Tesalonikafo no.  Wɔde ahosɛpɛw gyee asɛm no dii  a daa na wosua
Kyerɛwsɛm  no  pɛ  sɛ  wohu  sɛ  kyerɛkyerɛ  a  Paulo  kyerɛkyerɛ  no  yɛ
nokware anaa.

Asomafo  20:19  Ɛwom sɛ  ɛnam Yudafo  no  pɔwbɔ  so  ma mihuu amane
bebree de, nanso mede ahobrɛase ne nisu yɛɛ m’adwuma sɛ Awurade
somfo.

Romafo 7:25 Menam yɛn Awurade Yesu Kristo so meda Onyankopɔn ase.
Enti sɛnea mete ni. M’ankasa metumi de m’adwene a menam mmara so
masom me Nyankopɔn wɔ bere a me nipadua de ɛsom bɔne.

Romafo  8:6  Wɔn  a  ɔhonam di  wɔn  so  no  ewie  wɔn  owu.  Wɔn  nso  a
Honhom di wɔn so no, ewie wɔn nkwa ne asomdwoe.

Romafo  8:27  Onyankopɔn  a  ohu  nnipa  koma  mu  no  nim  Honhom  no
nsusuwii, efisɛ, Honhom no nam Onyankopɔn pɛ so di ma Onyankopɔn
mma wɔn n’anim.

Romafo 11:34 Sɛnea Kyerɛwsɛm no ka se, “Hena na onim Awuade adwene
anaasɛ hena na ɔyɛ ne fotufo?

Romafo  12:2  Monnyɛ  mo ho  sɛ  wiasefo  wɔ  mo abrabɔ  mu,  na  mmom
momma Onyankopɔn nsakra mo adwene wɔ mo mu na moanya adwene
foforo, na ɛnam so ama moahu Onyankopɔn apɛde, nea eye, nea ɛsɔ
n’ani, ne nea ewie pɛyɛ.

Romafo 12:16 Munhu mma mo ho mo ho. Monnyɛ ahantan. Afei mommpɛ
animhwɛ  wɔ  nnipa  atitiriw  mu  na  mmom  momfa  mo  ho  mfra
mpapahwekwa. Munnnwen sɛ moyɛ anyansafo.

Romafo 14:5 Obi dwen sɛ da bi wɔ hɔ a ɛho hia sen nna a aka no. Saa ara
nso na onipa foforo nso dwen sɛ nna nyinaa yɛ pɛ. Ɛsɛ sɛ wɔn mu biara
si n’adwene pi.



Romafo 15:6 sɛnea ɛbɛyɛ a, mo nyinaa de nne koro bɛkamfo Onyankopɔn
ne yɛn Awurade Yesu Kristo Agya no.

1 Korintofo 1:10 Anuanom, menam yɛn Awurade Yesu Kristo tumi so mitu
mo  fo  sɛ,  asɛm  biara  a  mobɛka  no,  monyɛ  adwene  na  mo  mu
ampaepae. Munso adwene ne botae baako mu na ama moayɛ baako.

1 Korintofo 2:16 Kyerɛwsɛm no ka se, “Hena na onim Awurade adwene?
Hena na obetumi atu no fo?” Nanso, yɛn de, yɛwɔ Kristo adwene no bi.

2 Korintofo 7:7 Ɛnyɛ ne ba a ɔbae no nko na mmom ka a ɔbɛkae se mohyɛɛ
no nkuran no no. Ɔkaa sɛnea mopɛ sɛ muhu me no kyerɛɛ me. Ɔkaa
sɛnea mudii yaw ne sɛnea na moasiesie mo ho sɛ mobɛbɔ me ho ban no
enti mprempren, ama m’ani agye sen kan no.

2 Korintofo 8:12 Sɛ wo ho pere wo sɛ wobɛma a, Onyankopɔn nam nea
wowɔ so begye na ɛnyɛ nea wunni so.

2 Korintofo 9:2 Minim sɛ ɛyɛ mo pɛ sɛ moboa nti, mede mo ahoahoa me ho
akyerɛ nnipa a wɔwɔ Makedonia no. Mekae se, “Anuanom a wɔwɔ Hela”
no siesiee wɔn ho sɛ wɔbɛboa afe a etwaam no mu. Mo ahokeka no
akanyan wɔn mu fa kɛse no.

2 Korintofo 13:11 Enti, anuanom, makra mo! Mompere nhwehwɛ ade pa;
muntie m’afotu; mo ne mo ho mo ho nka na montena ase asomdwoee
mu. Na ɔdɔ ne asomdwoe Nyankopɔn no ne mo bɛtena.

Efesofo 4:23 Ɛsɛ sɛ wɔyɛ mo koma ne mo adwene foforo koraa
Filipifo  2:2,3  Sɛ  ɛte  saa  de  a,  ɛnne  munnya  adwene  koro  wɔ  ɔdɔ  ne

Honhom  ne  botae  koro  mu  na  m’anigye  awie  pɛyɛ.  3  Monnyɛ
pɛsɛmenkominya;  monnhoahoa  mo  ho  mfa  mpɛ  anuonyam  hunu.
Mommrɛ mo ho ase mma mo ho mo ho na mummu mo yɔnkonom nsen
mo ankasa mo ho.

Filipifo  4:2  Euodia  ne Sintike,  mesrɛ  mo,  montena ase sɛ  anuanom wɔ
Awurade mu.

Filipifo 4:7 Na Onyankopɔn asomdwoe a ɛtra ade nyinaa so no, bɛhwɛ mo
koma ne mo adwene so Kristo Yesu mu.

Kolosefo 3:12 Moyɛ Onyankopɔn nkurɔfo. Ɔpɛ mo asɛm nti na oyii mo sɛ ne
de.  Enti  monyɛ  timmɔbɔ,  ayamye,  mommrɛ  mo ho  ase,  munnwo  na
monyɛ abodwokyɛre.

2  Tesalonikafo  2:2  mommma  mo  adwene  mu  nnyɛ  mo  nnaa  sɛ  da  a
Awurade reba no adu. Ebia na obi rehyɛ saa nkɔm no anaa obi foforo
nso gyina so reka asɛm. Anaasɛ nso wɔka se yɛn nhoma a yɛkyerɛw no
bi mu na saa asɛm no wɔ.

2 Timoteo 1:7 Efisɛ, Honhom a Onyankopɔn de maa yɛn no mma yɛnyɛ
ahufo; na mmom, Honhom no ma yɛn tumi, ɔdɔ ne ahohyɛso.

Tito 2:6 Saa ara na hyɛ mmerante na wonya ahohyɛso.



Hebrifo 8:10 Afei, eyi ne apam a me ne Israelfo bɛhyehyɛ bere a ɛreba no
mu,  Awurade  na  ose:  Mede  me  mmara  bɛhyɛ  wɔn  adwenem  na
makyerɛw agu wɔn komam. Mɛyɛ wɔn Nyankopɔn na wɔayɛ me nkurɔfo.

1 Petro 1:13 Enti munsi mo adwene pi na munni dwuma. Munnyina yiye na
momma mo ani nna nhyira a wɔde bɛma mo Yesu Kristo ba a ɔbɛba no
mu no so.

1  Petro  5:2  monyɛ  nguan  a  Onyankopɔn  de  wɔn  ahyɛ  mo  nsa  no
nguanhwɛfo na monhwɛ wɔn yiye sɛnea Onyankopɔn pɛ sɛ moyɛ no.
Monyɛ adwuma a monhwehwɛ ho akatua biara na mmom ɔpɛ ara na
mopɛ sɛ moyɛ.

2 Petro 3:1 Adɔfonom, eyi ne krataa a ɛtɔ so abien a makyerɛw abrɛ mo.
Mekyerɛwee sɛ mede rebɛkae mo, de akanyan mo adwene.

Yohane Adiyisɛm 17:9 “Nyansa ne ntease ho hia wɔ ha. Ti ason no gyina
hɔ ma mmepɔw ason, mmepɔw a ɔbea no tena so. Wɔyɛ ahene baason
nso

Bɔne Adwene Kyerɛwsɛm - Bad Mind Scriptures

Luka 12:29  Saa  ara  nso  na  munnnwinnwen  nea  mubedi  anaa  nea
mobɛnom ho.

Asomafo 12:20 Bere a Herode wɔ Kaesarea no, abɔfo bi a wɔasoma wɔn fi
Tiro ne Sidon behuu no. Na Herode bo afuw Tirofo ne Sidonfo. Nanso
abɔfo  yi  guan  toaa  Blasto  a  na  ɔyɛ  dabehene  no  sɛnea  ɛbɛyɛ  a
asomdwoe  bɛba,  efisɛ,  na  saa  nkurow  yi  nya  wɔn  nnuan  nyinaa  fi
Herode asase so.

Asomafo  14:2  Nanso  Yudafo  a  wɔpoo  Awurade  asɛm  no  hwanyan
Amanamanmufo no, san tuu wɔn aso tiaa anuanom no.

Romafo 1:28 Esiane sɛ nnipa poo Onyankopɔn ho nokware no nti,  ɔma
wɔfaa wɔn adwemmɔne so yɛɛ nneɛma a ɛnsɛ sɛ wɔyɛ.

Romafo 8:6,7 Wɔn a ɔhonam di  wɔn so no ewie wɔn owu.  Wɔn nso a
Honhom di wɔn so no, ewie wɔn nkwa ne asomdwoe. 7 Sɛ ɔhonam di
onipa  so a,  ɛma no dan Onyankopɔn tamfo,  efisɛ,  onni  Onyankopɔn
mmara so; na ɔrentumi nni so nso da.

Romafo 11:20 Ɛyɛ nokware, wobubuu wɔn ma wɔde mo sii wɔn ananmu,
efisɛ, na wonnye nni, nanso mo de, mugye di nti na mowɔ hɔ. Nanso
munnnwen ho ahantan mu, mmom munsuro na montɔ mo bo ase.

2 Korintofo 10:5 Yɛsɛe akwansiwde biara a etia Onyankopɔn ho nimdeɛ no.



Yɛto adwene biara nnareka ma wɔtie Kristo.
2 Korintofo 11:3 Misuro sɛ wɔbɛsɛe mo adwene na mo a mode mo ho

nyinaa ama Kristo no, mubegyae sɛnea Ɔwɔ no nam anifere so daadaa
Hawa no.

Efesofo 2:3 Nokwarem, na yɛn nyinaa te sɛ wɔn na yɛtenaa ase maa yɛn
ho, yɛɛ nea yɛpɛ sɛ yɛyɛ biara. Yɛn nso na ɛsɛ sɛ Onyankopɔn abufuw
ba yɛn so saa ara.

Efesofo  4:17  Mede  Awurade  din  bɔ  mo  kɔkɔ  sɛ,  monntena  ase  bio  sɛ
Amanamanmufo a wonni adwene pa bi,

Kolosefo 1:21 Bere bi a atwam no, esiane sɛ na moyɛ bɔne na modwene
bɔne ho nti, na mo ne Onyankopɔn ntam kwan ware a na moyɛ n’atamfo
nso.

Kolosefo 2:18 Mommma obiara a esiane sɛ ɔfa no sɛ wanya anisoadehu nti
ɔka ahobrɛase a enni mu ne abɔfosom ho asɛm no mmu mo atɛn. Saa
ahantanfo yi, ɛwom sɛ wɔfa wɔn ho sɛ ahobrɛasefo, wɔ anifere su.

1  Tesalonikafo  5:14  Anuanom,  yɛhyɛ  mo  sɛ,  monkasa  nkyerɛ  anihafo,
monka wɔn a wɔnyɛ  hyew no hyew;  mommoa wɔn a wɔyɛ  mmerɛw;
montɔ mo bo ase mma wɔn nyinaa.

2  Tesalonikafo  2:2  mommma  mo  adwene  mu  nnyɛ  mo  nnaa  sɛ  da  a
Awurade reba no adu. Ebia na obi rehyɛ saa nkɔm no anaa obi foforo
nso gyina so reka asɛm. Anaasɛ nso wɔka se yɛn nhoma a yɛkyerɛw no
bi mu na saa asɛm no wɔ.

1 Timoteo 6:5 ne mansotwe a efi adwene a emu nnɔ mu na nokware nni
mu ba mu. Wodwen sɛ nyamesom yɛ ɔkwan bi a wɔnam so pɛ sika.

2 Timoteo 3:8 Sɛnea Yane ne Yambre ne Mose dii asi no saa ara nso na
saa nnipa yi  ne nokware di asi, nnipa a wɔn adwene asɛe na wɔnka
hwee wɔ gyidi mu.

Tito 1:15 Biribiara yɛ kronn ma wɔn a wɔyɛ kronn no, nanso biribiara nyɛ
kronn mma wɔn a wɔn ho agu fi na wonni gyidi, efisɛ, wɔn adwene ne
wɔn atiboa ho agu fi.

Hebrifo  12:3  Dwen ɔhaw a ɔfaa mu no ho sɛ  nnipa nnebɔneyɛfo  tan a
wɔtan no nso, otumi gyinaa ano no. Ɛno nti mommpa abaw.

Yakobo 1:8 n’adwene yɛ no ntanta a ontumi nsi biribiara pi.

